
უნივერსიტეტში ჩაბარების დღიდან ჩემი მთავარი მიზანი საზღვარგარეთ სწავლის 

გაგრძელება იყო, რომელსაც 2025 წლის შემოდგომის სემესტრში მივაღწიე, როდესაც Erasmus+ 

პროგრამის ფარგლებში სასწავლებლად ავსტრიაში გავემგზავრე. იქ გატარებული თითოული 

დღე დაუვიწყარი და განსაკუთრებული იყო, რადგან ყოველი დღე ახალი გამოცდილების და 

ცოდნის მომტანი იყო. ყოველთვის მემახსოვება ჩემი ცხოვრების ეს განსაკუთრებული და 

გარდამტეხი პერიოდი, რადგან ბევრი ახალი რამ ვისწავლე.  

გარდა შესანიშნავი აკადემიური გამოცდილებისა, პიროვნულად ძალიან განვითარდი და 

საკუთარი შესაძლებლობები უკეთ შევაფასე. პირველად სრულიად მარტო ვიყავი უცხო 

ქვეყანაში, რის წყალობითაც გამოვედი ჩემი კომფორტის ზონიდან. ვაკეთებდი იმას, რაც 

ყოველთვის მინდოდა : ვიღებდი უცხოურ აკადემიურ გამოცდილებასა და პრაქტიკას, რაც 

ჩემთვის ახალ შესაძლებლობებს, განსხვავებულ მეთოდებსა და ცოდნის გაფართოებას 

ნიშნავდა. ვეცნობოდი ახალ კულტურას, შევიძინე უცხოელი მეგობრები და მათთან ერთად 

გავატარე საუკეთესო დრო. ასევე ვმოგზაურობდი ბევრ ლამაზ ადგილას, რაც ჩემს 

გამოცდილებას კიდევ უფრო მდიდარს ხდიდა. პატარა მიღწევები და მომენტები, როდესაც 

საკუთარი გადაწყვეტილებით კმაყოფილი ვიყავი, კიდევ უფრო ამტკიცებდა, რომ უცხოეთში 

სწავლა ჩემი ცხოვრების ერთ-ერთი საუკეთესო გადაწყვეტილება იყო. 

ავსტრიაში სწავლისას არა მხოლოდ ახალი ცოდნა მივიღე, არამედ საგნებს სრულიად 

განსხვავებული კუთხით შევხედე. თითოეული კურსი მაძლევდა შესაძლებლობას უფრო ღრმად 

გამეგო ის თემები, რომლებიც მაინტერესებდა. სწორედ ამიტომ იქ გატარებული სემესტრი 

ჩემთვის ძალიან მნიშვნელოვანი იყო, რადგან ამ გამოცდილებამ ჩემი განათლება კიდევ უფრო 

გაამდიდრა და ბევრ რამეზე სხვანაირად დამაფიქრა. სწორედ ამიტომ ეს პერიოდი არა 

მხოლოდ საინტერესო, არამედ ძალიან სასარგებლოც იყო ჩემი განათლებისთვის. 

ავსტრიაში მიღებული ცოდნა და გამოცდილება დარწმუნებული ვარ მომავალშიც ძალიან 

დამეხმარება, როგორც აკადემიურად, ისე პიროვნულად. ამ პერიოდში ვისწავლე არა მხოლოდ 

ახალი საგნები, არამედ დამოუკიდებლობა, პასუხისმგებლობა და მივხვდი, რამდენად დიდი 

მნიშვნელობა აქვს ახალ გარემოში ყოფნას, განსხვავებული ადამიანების გაცნობას და 

საკუთარი შესაძლებლობების აღმოჩენას. სწორედ ამიტომ ეს სემესტრი ჩემთვის მხოლოდ 

სწავლის პერიოდი არ ყოფილა — ეს იყო გამოცდილება, რომელმაც ბევრი რამ მასწავლა და 

ჩემს განვითარებაში დიდი როლი ითამაშა. 


